
GOUVÈNÈ CUOMO SIYEN PWOJÈ-LWA POU FÈ PWOSEDI YO VIN PI EFIKAS NAN SWARE ELEKSYON AN 

 

Pwojè-Lwa a ap Diminye Fòmalite pou Komisyon Eleksyon Konte yo 

 

Jodi a, Gouvènè Andrew M. Cuomo te siyen yon pwojè-lwa pou amelyore pwosedi eleksyon aswè 

komisyon eleksyon konte (BOE) dwe swiv pou fèmen biwo vòt yo epi pou rapòte depouyman eleksyon ki 

pa ofisyèl. An patikilye, pwojè-lwa a otorize BOE Vil New York pou itilize aparèy memwa pòtatif alaplas 

depouyman alamen pou rasanble ranvwa ki pa ofisyèl yo pou transmisyon ba BOE. 

 

Gouvènè Cuomo di konsa, “Nouyòkè yo merite yon pwosesis eleksyon ki efikas, egzat ak demokratik 

otank posib. Nouvo lwa ap redui règleman biwokratik ki pase mòd yon fason pou yo rapòte rezilta yo 

nan sware eleksyon an avèk plis presizyon epitou pou yo pibliye yo pi vit. Refòm sa yo pral amelyore 

pwosesis eleksyon an toupatou nan eta nou an ane sa a pou Nouyòkè yo kapab gen yon pwosesis anplas 

lè y ap lage bilten yo nan sezon lotòn nan.” 

 

Dapre lwa ki la anvan pou entèprete eleksyon yo ki te la anvan pwojè-lwa sa a, travayè biwo vòt yo te 

gen obligasyon pou detaye rapò rezilta ki prezante nan tablo yo avèk machin vòt elektwonik pou chak 

konpetisyon elektoral dapre distri eleksyon, ajoute kantite total vòt pou chak konpetisyon elektoral, 

epitou fè transkripsyon total sa yo sou retou vizit elektoral pou chak distri eleksyon. Answit, yo te pote 

enfòmasyon sa yo epi antre yo alamen nan baz done ofisyèl pou pibliye yo ba Laprès Asosye. Lontan, 

pwosesis sa a te bay anpil erè ak reta nan rapòtaj rezilta yo nan sware eleksyon an. 

 

Pwojè-lwa Gouvènè Cuomo siyen an bay yon pèmisyon espesyal pou BOE yo itilize aparèy pòtatif ki gen 

memwa (PMD) yo itilize deja nan eskanè optik machin vòt elektwonik pou konsève epi transfere rezilta 

elektwonik yo nan yon lokal santral apre fèmti biwo vòt yo. Lòt dispozisyon pwojè-lwa sa a ap amelyore 

pwosedi yo nan aswè eleksyon an, lè li pèmèt gwoupman bilten ki retounen nan biwo vòt yo avèk plis 

pase yon distri eleksyon, pami lòt bagay yo. 

 

Pwojè-lwa sa a ap efikas pou eleksyon jeneral Vil New York. 

Senatè Martin Golden di konsa, “Pwojè-lwa sa a bay Komisyon Eleksyon Vil la zouti ki nesesè pou 

amelyore rapòtaj rezilta eleksyon yo nan sware eleksyon an avèk itilizasyon nouvo teknoloji ki disponib 

pou yo. Piblik la dwe gen konfyans total vòt yo rapòte yo egzat ak pwoteje. Pwojè-lwa sa a ap bay yon 

pwosesis pou Vil la yo reyalize objektif sa a.” 

 

Manm Asanble Brian Kavanagh di konsa, “N ap modènize epi fasilite fason rezilta yo prezante nan sware 

eleksyon an pou asire yo egzat ak disponib byen vit. Nou kodifye--epi asire komisyon eleksyon yo ap 

itilize--pi bon aspè nouvo machin vòt yo ak mwayen yo pou telechaje rezilta yo nan fòm dijital. Epi n ap 

elimine kèk dispozisyon ki la lontan, tankou nosyon ki endike djòb manm komisyon lapolis pou di nou 

kimoun ki genyen. Mwen di mèsi pou Senatè Golden, Prezidan Komite Eleksyon Asanble, Michael Cusick, 

epi sitou pou Gouvènè a ak ekip li poutèt yo pèmèt sa fèt pou eleksyon mwa novanm yo.” 

